
Ya'atse'e je nak juu've'e je
Pablo tyuknuja'yi je
jaanchja'vivatajk jep Efeso

1 Atse'e je Pablo, je Nte'yam atse'e xvinkoon jets
atse'e n'itut je Jesucristo je kyukatsiva. Mayam
atse'e je Dios ntuknukexta je Nte'yam je jyayu juu'
ve'e jem éfesovit kyajpun kajxm. Mtoondupe'e juu'
ve'e pyaatyp y'akeeguip jets to'k muke'e m'itta
je Cristo Jesis maat. 2 Je Nte'yam, juu' ve'e
nTee'imdup, jets je Maja Vintsan Jesucristo, je'e
tse'eénkunoo'kxjadap jetse'e m'ijttinit je y'oy joot
maatta.

Je Cristo kajx tse'e je Nte'yam xkunoo'kxumda

3 jyakmaja yakjaancha tse'e y'ijtnit je Nte'yam,
je nMaja Vintsdnamda Jesucristo je Tyee'! Kux
tse'e to'k muk n'ijjtumda je Cristo maat, je'e kajx
tse'e xmo'yumdi nujom je kunoo'kxun juu' ve'e
jem tsapjootm. 4]Je Cristo kajx tse'e xvinko'numdi
van'itani ku ve'e ya it kyatsoo'ndukna vye'na,
ve'em tse'e jeja je'e vyinkujk n'ijtumdinit va'ajts
jets ka'a ti tokin. 5 Kuxe'e ve'em je vinma'yun
dujayep jetse'e du'oyjava, je'e kajx tse'e je tsojkun
maat dunupaajmtki jetse'e n'ijjtumdinit je'e je
y'6nukta je Jesucristo kajx. 6 jYakmgja yakjaan-
cha tse'e je Nte'yam y'ijtnit kuxe'e Xtoojnjimdi
ya maja maa'yun je y'Onuk ka]X juu' ve'e 00y
tyuntsajkp! 7 Ya maja maa'yun ka]X tse'e je
Nte'yam xkujochookumdi, je'e ku ve'e je y'Onuk

xku'oo'kimdi jetse'e xtokinmee'kxumdi. 8 Kux
tse'e je Nte' yam ooy xtuntsojkumda, je'e kajx tse'e
ya maja maa'yun xtoojnjimdi. Je'e tse'e nujom
xmo'yumdup je vijin je kejun jetse'e nyjom juu'
xtukvinmdtumda 9 jetse'e ve'em xtuknuja'vimdat
ti ve'e Nupaajmtki jetse'e dutdnut je Cristo kajx,
ve'em ax jo'n du'gyjava. 10 ngaajmtkits je'e ve'e
jetse'e nujom juu' jatye'e pyaam ve'em juu' ve'e
1]tp jem tsapjootm jets juu' ve'e 1]tp yaja naxviijn,
je'e tse'e nay amOJklkaJXJmup jep je Cristo kya P
pya'tkup ku ve'e je xaaj dupaatnit jetse'e ve'em
tyoojnjinit kyojtsjinit.

11Je Cristo kajxts aatse'e je Nte'yam xvinkaajn
jets aatse'e n'itut je'e je jyayu, ve'em ax jo'n
dunupaajmtki. Je'e tse'e nujom juu' jaty
dutoomp ax jo'n du'oyjava. 12 Xvinkoonts aatse'e
jets aatse'e njoojntykat vintso aats je'e ve'e
nyakmdjat nyakjaanchat, aatse'e mutoo'vajkp
njaanchja'vi'ukvaan je Cristo. 13 Nay ve'empats
miitse'eda, ku ve'e x'amotunajxti je tyuv je'e,
je oy kats je oy ayook juu' kajxe'e xjayepta
je joojntykin juu' ve'e xa'ma kajx ijtp, van'it
tse'e xjaanchja'viduva je Cristo, to'k muk tse'e
myakpaamduva je'e maat jetse'e tyajkiva jem
mja'vin kajxmda je Espiritu Santo jetse'e nujava
tydnut jets je Nte'vam je jyayu miitse'eda, je
Espiritu Santo, juu' ve'e je Nte'yam vyaajntk jetse'e
myinut yaja naxviijn. 14 Je Nte'yam tse'e dupaam
je Espiritu Santo yam nja'vin kajxmamada jetse'e
nujava tyénut jets Xmo yumdinupe e je Nte'yam
nujom je y'oy je'e juu' ve'e xtukvinvamimdu.
iJe Nte'yvam je myajin kajx tse'e ve'em tyOnjut

kyotsjut!  jooy xa ve'e je majin je jaanchin
dutunjayep!

Kuje Pablo du'amotu je Nte'yam jetse'e je vijin je
kejun dumao'ot je jaanchja'vivatajk

15 Je'e kajx tse'e, ku atse'e je kats nmotu jets
mjaanchja'vidupe'e je Maja Vintsan Jesus jets
vintsg ve'e xtsgkta anafiyjoma je Nte'yam je
jyayu, 16 ijtp xa atse'e je Nte'yam nkukajtsja
miits kajxta, njaa'myejtstupts ats miitse'e ku
atse'e ntsapkats. 17 N'amgtupts atse'e je Maja
Vintsdn Jesucristo je Ntye'yam, je Dios Tee',
juu' ve'e nujom dunumajikajxp, jetse'e je
nuja'vin dupamut jem mja'vin kajxmda jetse'e
duyaknuke'xnatdkat juu' je'e ve'e chajkp, ve'em
tse'e je Nte'yam nuyojk oy x'ixadat. 18 N'amgtupts
atse'e jetse'e duyak'ava'atsut jg mvinma'yunda,
ve'em tse'e oy xnujavadat je y'oy je'e juu' ve'e je
Nte'yam fiupaajmtki ]etsee Xjayejptinit, jetse'e
Qy Xnu]avadat vinxupe'e dutunnumaja je puk
juu' ve'e jyayejptinup je Nte'yam je jyayuda,
19 jetse'e gy xnuja'viduvat je makkin juu' ve'e
00y tyunjayejpp jets juu' kajxe'e xputajkimda,
uu'mda, juu' ve'e je Nte'yvam dujaanchja'vidup.
20 Nay je'ejyam tse'e ya makkin juu' ve'e je
Nte'vam je Cristo tyukyakjoojntykpajknuva
ku ve'e y'uk'aa'k jetse'e duyak'ajxtkni jeja
y'aka'yun pa'ayijem tsapjootm. 21 Kajxm tse'e ooy
dutumpuujm jets ka'a ve'e pan pan pan jaty viijnk
juu' ve'e dunumajidup, yakkutojktup, vinténidup,
vintsanidup, jets nuyjom juu' jatye'e ijttup, ka
uxyam ya xaajjyap tse'e, nay ve'empa ve'e juu'
ve'e miimpnum. 22Pyaame'e nyjom juu'jatyjepje

Cristo kya'p pya'tkup. Je Nte'yam tse'e dumooynu
je Cristo je kutojkun jetse'e dunukuvajkinit to'k
ka'ajyji juu' jaty. Je jaanchja'vivatajk je y'o'yin
kajxta tse'e ve'em dutuujn. 23Ve'em ax jo'n je jayu
to'k ni'kx to'k kopk dujayep, ve'em tse'e je Cristo
y'it je jaanchja'vivatajk maatta, ijtpts je'e ve'e je
jyayu maatta pan joma tsg ve'e y'itta, je Cristo,
juu' ve'e ijtp anafiujoma kajx.

2

Je maa'yun kgjx xa ve'e je jayu dujayepta je joo-
jntykin juu've'e xa'ma kajx ijtp

1 Ax miitsta, ka'a xa ve'e xjayejpti je ]00]ntyk1n
juu' ve'e xa'ma kajx ijtp, je oo'kpa jo'ne'e
m'ijtti kuxe'e xkakatsupajkti je Nte'yam jetse'e
mtokintoondi. 2 Mpanajkxtu tse'e je naxviijnit
je kyo'oy je'e, mtoondu ve'e juu' ve'e chajkp
je'e juu' ve'e duyakkutojkjip je ko'oyjayuvap
juu' ve'e vittup jem poj jootm jetse'e duka'ma
je jayu juu' ve'e dukakatsupajktup je Nte'yam.
3Ve'emam xa uu'me'e nujom njoojntykimda y'ijt,
nyakto'numdu tse'e ya n'avintso vinma'yunamda
jets vintsg ve'e viinm nmayja'vimjidi. [jtumduva
tse'e jep je Nte'yam y'ejkun jaatp, ve'em ax jo'n
jyapana.

4 Ax je Nte'yvam, juu' ve'e ooy je tukmo'tun
dutunjayejpp jetse'e ooy Xtuntsgjkumda,
5 ku ve'e je oo'kpa jo'n n'ijtumdi kuxe'e je
Nte'yvam nkakatsupajkumdi, je Cristo kajx tse'e
xmo'yumdi je joojntykin juu' ve'e xa'ma kajx
ijtp. Je myaa'yun kajx tse'e xyaktsookumdi.
6 Kuxe'e to'k muk n'ijtumda je Cristo maat,

ve'em xa ve'e n'ijjtumda ax jo'n je Nte'yam
kuxyakkajxmpojtukumdi jetse'e jem tsapjootm
kuxyak'ajxtkumdini je Cristo maat. 7 Ve'em tse'e
dutuujn jetse'e duyaknuke'xnatakat van'it ku
ve'e jye'yat je tiempo juu' ve'e miimpnum, jets
ooye'e xtuntsgjkumda jetse'e je maja maa'yun
xtoojnjimdi je Cristo Jesus kajx. 8 Je myaa'yun
kajx tse'e je Nte'yvam xyaktsookumdi je'e kajx
ku ve'e njaanchja'vimda. Ni pana xa ve'e viinm
kya'o'yixju jetse'e haajktso'okjut, je Nte'yvam je
myaa'yun kajxts je'e ve'e jetse'e tsa'ak n'ijtumda.
9Ka je'e kajxap xa ve'e je Nte'yam xyaktsookumdi
kuxe'e nto'numdi juu' ve'e gy, ve'em tse'e ni pana
kyanamy4djajat. 10Je Nte'yame'e xpa'mumdu to'k
muk je Cristo maat jetse'e nto'numdat je y'oy je'e,
ve'em ax jo'n dunupaajmtki jetse'e nto'numdat.

To'k muk tse'e n'ijtumda je Cristo maat

11 Ax ve'em tse'e, jaa'myétsta vintso miitse'e
m'ijtti. Ka'a xa ve'e m'israeejlitjdyuvada, je'eda
pan pan jatye'e je ixta'mun duni'’kxmidup
dukojmidup. Je'e kajx tse'e je israeejlit jayuda
mtijjadakajeixta'nunmaattap. 12Jaa'myétsta jets
ka'amiitse'e m'ijttije Cristo maat ukpuje 1sraee]11t
jayu maat, ka'a tse'e mtukkadaakjidi je y'oy je'e
juu' ve'e je Nte'yam tyukvinva'ni je jyayuda, ka'a
tse'etig'yinx'a'ixti, apuk tse'e m'ijttika je Nte'yam
maatap. 13 Jékum xa miitse'e mve'nada; ax uxyam
tse'e, kuxe'e to'k muk m'itta je Cristo maat, je
Nte'yvam tse'e myakje'yjudu jetse'e tamji m'itta
je'e maat je Cristo je y'oo'kun kajx. 14 Je Cristo
tse'e duyakkutoki juu' ve'e xtso'oxpajkumdup
y'ijt, je'e tse'e dupaam jetse'e gy joot n'ijjtumdat

to'k jado'k, to'k kajpunji, je israeejlit jayu jets pan
pan jatye'e ka je'epta. 15Je Cristo tse'e je y'oo'kun
kajx duyakkutoki je Moisés je pyava'nun jetse'e
ve'em xyaknamyujot'o'yimjidini, uu'mda, juu'
ve'e dupanajkxtup y'ijt mejtsk je fiaa'da je tyoo'da.
Ve'em tse'e dutuujn jetse'e n'ijjtumdinit to'k nam
kajpun je'e kajx ku ve'e to'k muk n'ijjtumda je
Cristo maat. Ax ve'em tse'e n'ijjtumda oy joot.
16 ]e y'00'kun kajx tse'e duyakkutoki je ejkun juu'
ve'e nay]aye]puxum]udup y'ijt, je israeejlit jayu
jets pan pan jatye'e ka je'epta; kux tse'e y'uk'aa'k
jem cruz kajxm, je'e kajx tse'e xyakto'’kmojkumdi
ax jo'n to'k ni'kx to'k kopk kun'ijjtumdi jetse'e
xyakvimpijtumdi je Nte'yam maat.

17 Miin xa ve'e je Cristo jetse'e du'avani je
oy kats je oy ayook jetse'e njayejpumdat je oy
joot.  Miits kajxtats je'e ve'e ve'em dutuujn,
je Nte'vam tse'e mmujékumidu; nay ve'empa
ve'e aats kajx dutoompa, aats, je israeejlit
jayu, juu' ve'e je Nte'vam dumutdmidu. 18 Ax
uxyam tse'e, je Cristo kajx tse'e je Espiritu Santo
xputajkimda jetse'e nmutamimda je Dios Tee'.
Ax to'kjyamts je'e ve'e je Espiritu Santo, juu'
ve'e xputajkimdup, uu'm, je israeejlit jayu jets
pan pan jatye'e ka je'epta. 19 Ya'a kajx tse'e,
ka'ats miitse'e m'ukviijnkjayuvidini, ka'a miitse'e
m'ukjekumitjayuvidini, m'ijttupe'e to'k kajpun
maat je Nte'yvam je jyayuda, ijtumdupe'e je
Nte'yvam maat ax jo'n je'e maat kuntsuunimda
to'k jaajn to'k tajk. 20 Juu' xa ve'e kyojtstu
je kukatsivatajk jets je Nte'yvam je y'ayook
kojtsnajxpatajkta, ve'emts je'e ve'e ax jo'n
je tsaptakne'ev choo'nduk. Jets miitsta,

ve'em xa miitse'eda ax jo'n je tsaaj juu' ve'e
]yaa'ktukv1mpe]tp ]e tsaptakne ev. Ax je
]esucnsto ve'emts ]e e ve'e ax ]o n je tsaaj juu'
ve'e dunumajikajxp joma ve'e je tsaptajk. 21]e
jaanchja'vivatajk, ijttupts je'e ve'e to'k muk je
Cristo maat. Ve'em xa je'e ve'eda ax jo'n je
tsaaj juu' ve'e makk nay'amajtsmojkjup maat
je tsaaj juu' ve'e dunumajikajxp. Ax ve'em tse'e
je tsaptajk y'o'yi'atu'uts joma ve'e je Nte'yam
yakvinjava yakvintsa'aga. 22 AX nay ve'emts
miitse'e m'jjttuva ax jo'n je tsaaj juu' ve'e
yakpaamp jetse'e duyak'oya je tsaptajk joma
ve'e je Nte'yvam chuuna je Espiritu Santo kajx.

3

Pan tyagjxe'e je Pablo duvaajnji je gy kats je oy
ayook pan pan jatye'e ka je israeejlit jayuvap
1 Ats, je Pablo, je Cristo Jesus je myutoompa je
myupajkpa, yap atse'e poxuntujkp n'it kuxe'e ats
miits nvaajnjidije oy kats je ot ayook, miitsta, ka je
israeejlit jdyuvapta. 2 Mmotudu xa miitse'e je maja
maa'yun juu' atse'e je Nte'yam xtoojnji jets atse'e
xtukkatajki ya toonk miits je m'o'yin kajxta. 3Je
Nte'yamts atse'e xtuknuja'vi juu' ve'e fiupaajmtki
jetse'e kyayaknujava y'ijt, ve'em ax jo'n ats mi-
itse'e vee'n tunnujdyada. 4 Ku ve'e ya nak xkdtstat,
ve'em tse'e xvinmgtudat jets nmuja'vip atse'e juu'
ve'e je Nte'yam tyoon je Cristo kajx. 5 Ax ka'ats
ya'ave'e je Nte'yam je jayu dutuknuja'vi ve'em ax
jo'n uxyam je Espiritu Santo kajx tyuknujavajada je
kyunuu'kx kukatsivada jets je Nte'yam je y'ayook
kojtsnajxpatajkta. ¢]Je'ets atse'e ntijp, je jayu pan

pan jatye'e ka je israeejlitap, tyukmaatjayejptupts
je'e ve'e je Nte'yam je kyunoo'kxun je israeejlit
jayuda, kijpxts je'e ve'e y'itta to'k muk je Cristo
maat, kijpxtsje'e ve'e tyukkada'akjada je vaanduk
juu' ve'e je Nte'vam pyaam. Nuyjomts ya'a ve'e
tyonkuxju ku ve'e je jayu y'it to'k muk je Cristo
maat je oy kats je oy ayook kajx.

7 Je Nte'yvamts atse'e je maa'yun xtoojnji jets
atse'e je myakkin kajx xtukkatajki ya toonk. 8 Ax
ats, gyam atse'e nnupi'kikux nujom je Nte'yam
je jyayu, je'ets atse'e xtoojnji ya maa'yun jets
atse'e nvaajnjadat pan pan jatye'e ka je israeejlit
jadyuvap pan vintsg ve'e je Cristo 0Qy je majin
dutunjayep, 9 je'ets atse'e xXtoojnji ya maa'yun
jets atse'e nuyjom je jayu ntuknuyjavadat juu'
ve'e je Nte'vam jujp xup fiupaajmtki jets juu'
ve'e ndmnum yaknuke'xnatajki, je Nte'yam, juu'
ve'e nyjom dupamkajx. 10 Chojk xa je'e ve'e
jetse'e uxyam du'ixtat nujom je yakkutojkpa jets
pan pan jatye'e dunumdjidup jem tsapjootm
vintso ve'e ya maja maa'yun dutuujnja pan
pan jatye'e jaanchja'vijidup, ax ve'em tse'e
dunujavadat je Nte'yam je vyijin je kyejun juu'
ve'e may viijn. 11 Jyjp xupani tse'e dunupaajmtki
jetse'e ve'em jyatut juu' ve'e toojnju kojtsju je
nMaja Vintsdnamda Cristo Jesus kajx. 12 Kuxe'e
to'k muk n'ijjtumda je Cristo maat jets je'e
ve'e njaanchja'vimda, o'yip tse'e jetse'e je
Nte'yam nmutamimdat to'k aaj to'k joot. 13 Je'e
kajxts ats miitse'e n'amdtuda jets ka'a ve'e
mtsaachvinmadydat kuxe'e ats ntsaachpaa'ty miits
kajxta. Tsaachpaatpts atse'e jetse'e oy mtaandinit

je Nte'vam maat.

Je tsojkun juu've'e je Cristo jyayejpp

14 Ya'a kajxts atse'e nvinkoxktena je Dios Tee',
15 juu' kajxe'e je xyaaj dujayepta nyjom juu'
ve'e jem tsapjootm, ve'em ax jo'n yaja naxvi-
ijjmpa. 16 N'amdtupts ats je'e ve'e, ve'em vintso
ve'e je majin ooy dutunjayep, jetse'e je Espiritu
Santo kajx mpa'muxjadat je makkin jem mja'vin
kajxmda, 17 ve'em tse'e je Cristo jem jyoojn-
tykat je'e kajx ku ve'e xjaanchjavada. N'amgtupts
atse'e jetse'e 00y je tsgjkun mtumpa'muxjadat
jem mja'vin kajxmda jetse'e ve'em myak'ijtjidinit
ax jo'n je kup je y'aa'ts yak'itju makk, 18 ve'em
tse'e m'o'yixjadat jetse'e xvinmdtudat gy, miits
jets nujom pan pan jatye'e ijttuvap je Nte'yam
je jyayu, vinxup maja v11]n v1nxup yan, vinxup
kajxm, jets vinxup kaak je'e ve'e je tsojkun juu'
ve'e je Cristo jyayejpp. 19 N'amdtupts atse'e
jetse'e gy xnujavadat je tsojkun juu' ve'e je Cristo
jyayejpp, oyame'e je jayu kyamaada'aky jetse'e
dunuja'vikdxut, ax ve'em tse'e pu'uk avaada je
Nte'yam ﬁaajk'itjl_J.t jem miits mja'vin kajxmda.

20 AX je'e pane e oyixjup jetse e dutdénut ogy
nuyojk jets ka je'ejyape'e juu' ve'e n amotumdup
ukpu juu' ve'e nvinma yumdup, ve'em ax ]on
dutinje makkin kajxjuu' ve'e xmo'yumdup, 21je'e
tse'e yakmaja yakjaancha ijtnup je jaanchja'viva
kajxta jets je Cristo Jesus kajx. jAx ve'em tse'e
y'ijtnit xa'ma kajx! Amén.

4

To'k muk n'ijtumda je Espiritu Santo kajx

1 Ax ve'em tse'e, ats, je poxuntakjayu je'e kajx
ku atse'e je Maja Vintsan nmutin nmupuk,
nmunoo'kxtktupts ats miitse'eda jets tsoj
yakxone'e mjayuvadat mjoojntykadat, ve'em ax
jo'm dupaa'ty du'akeega jo'n, je'e kajx ku ve'e
je Nte'yam myaaxuxjidi. 2 Je nuu'k aaj je nuu'k
joot maate'e m'ittat. Namyuténixjada juu' vimpit
atyj je tsojkun maat. 3 Je'e tse'e tonda vintso
ve'e je Espiritu Santo kajx mnaajk'itjadat tum je
oy joot maat to'k jado'k. 4 To'k ni'kx to'k kopk
jo'n tse'e n'ijjtumda jets to'ke'e je Espiritu Santo,
ve'em axjo'n to'kjije a'ix'ijtun juu' ve'e je Nte'yam
xtuknuyaaxjimdu. 5 To'kji xa ve'e je Maja Vintsan,
to'kji tse'e je jaanchja'vin, to'kji tse'e je napejtun,
6 to'kji tse'e je Nte'yvam, juu' ve'e anafiyjoma
nTee'imdup, juu' ve'e nujom duka'mikajxp, juu'
ve'e nujom juu' jaty duyak'ijtp—jets nujom juu'
jatye'e ijtp, je'e maatts je'e ve'e y'it.

7 Ax kakje'e tse'e je maa'yun je putajkin
nyakmgo'yumdi, ve'em ax jo'n je Cristo
xtukmutsgjkumda. & Ve'em xa je'e ve'e ax jo'n
je Kunuu'kx Jatyan vya'aii:

Ku ve'e chajpejtni,

yaknajkxts je'e ve'e je jayuda juu' ve'e je tokin
ka'mijup y'ijt

jetse'e je jadyuda dumoojy je y'oojyit je'e.

Jidu'um tse'e vya'an.

9¢Tisje'e ve'e tyijp ku ve'e vya'afi jets tsajpejtnu
ve'e? Je'e xa ve'e tyijp jets too'vajkpe'e kyadaaky
yaja naxviijn. 10 Je'e pane'e kadaak, je'ejyamts
je'e ve'e pane'e pejtnu jem tsapjootm jetse'e
y'ijtnit anafiyjoma it. 11 Je'e tse'e je maa'yun je

putajkin duyajkp. Jem tse'e pane'e yakmooydup
jetse'e je kukatsiva y'ittat, jem tse'e pane'e
yakmooydup jetse'e je Nte'yam je y'ayook
kojtsnajxpa y'ittat, jem tse'e pane'e yakmooydup
jetse'e je jayu duvaajnjadat ]e oy kats je ay
ayook, nay ]empa tse'e pane'e yakmooydup
jetse'e du'ix'ittat je jaanchja'vivatajk jetse'e
dutuk'ixtat je Nte'yam je y'ayook. 12 Ve'em tse'e
dutuujn jets je'e ve'e dukotstat duka'amaydat je
Nte'yam je jyayu, jetse'e dumutondat dumupaktat
je Nte'yvam jetse'e je jayu nuyojk je Jesucristo
dujaanchjavadat. 13Je vaat tse'e ve'em dutdndat ku
ve'e je njaanchja'vinamda vyimpitut to'kji jetse'e
n'ixaimdinit je Nte'yam je y'Onuk, jetse'e oy jets
va'ajts n'ijjtumdinit, ve'em ax jo'n je Cristo y'it gy
jets va'ajts; 14 ka'a tse'e n'uk'ijtumdinit ax jo'n
je pi'k onukta juu' ve'e duka'oynuja'vidup ti ve'e
vinkopk jetse'e yaktonut, juu' ve'e dupanajkxtup
oyjuu'ixpajkuna, ve'emtse'e vyin'aa'njada je jayu
juu've'e chojktup jetse'e dupanajkxtat je taay juu'
ve'e tuk'ixjudup. 15 Nojk'dye'e nkojtsumdat je
tyuv je'e je tsojkun maat jetse'e gy n'ijtumdinit
je Cristo maat, je'e juu' ve'e dunukuvajkip je
jaanchja'vivatajk, ve'em tse'e n'ijtumdinit ax jo'n
je jayu yee'k'apétta jetse'e jye'yvada joma ve'e je
oy vinma'yun dujayepta. 16 Ku ve'e je jayu je
fii'’kx je kyopk oy pum makk pum, navyaa'njup
tse'e gy je ee'm to'k ka'ajyji joma ve'e je pajk
flamyukju, nunajkxjup tse'e je y'uu'k je jyu'kx
jetse'e duyakmakkpuk nujom je fii'kx je kyopk.
Nay ve'empa tse'e n'ijtumnda je Cristo maat. Ku
tse'e to'k ka'ajyji nuto'k jaty ntsojkumda jetse'e

n'ijtumda jep je Cristo kya'p pya'tkup, ve'em
tse'e nnapyutajkimjada jetse'e nujom makk
n'ijtumdinit to'k muk je Cristo maat.

Vintso dutsak jetse'e jyoojntykadat je
jaanchja'vivatajkta

17Jeja xa ats miitse'e je Maja Vintsan vyinkujk
nmaajmada jets ka'a ve'e m'ukjoojntykidinit ax
jo'n je'eda pan pan jatye'e je Nte'yvam duka'ixada
j (_etse'e je y'avintso vinma'yun duyaktonda, 18juu
ve'e ijttup ax jo'n je jayu juu' ve'e tsuunidup
kupi'ijts kukoo'ts, juu' ve'e dukajayejptup je
]00]ntyk1n juu' ve'e je Nte'yam yajkyp, juu'
ve'e dukatinyja'vidup kuxe'e makk je kyuvajk
dutumpamda 19 juu' ve'e koo'ktsg' otyoondmup
ku ve'e je kats dutukmaatjayépta je yaa'y ]e
ta'ax juu' ve'e ka pukap jyayejptup, juu' ve'e
natyukkatajkijidup nujom juu' jatye'e ka dyap,
ax nuyojk tse'e dutsojk'ata'atsta juu' ve'e ka gyap
vintsg ve'e ya it fiaxy. 20 Ax ka'ats miitse'e je Cristo
jye'e ve'em myakvaajnjidi. 21 Mpanajkxtup xa
miitse'e je Cristo kux m'amotunajxtu ve'e ku
ve'e myakvaajnjidi, mtuk'ixjudu tse'e je tyuv je'e
juu' ve'e ijtp je Jesus kajx. 22 Myaktuknuja'vidu
tse'e jets ka'a ve'e ve'em m'ukjoojntykidinit
ax jo'n mko'oyjoojntykada y'ijt, je'e ve'e ku
ve'e xpanajkxta y'ijt juu' ve'e ka Qgyap, jetse'e
ve'em myakvin'aa'ndi; 23 myaktuknuja'vidu
ve'e jetse'e Xyak'[lktstlnlt je mjootta je mja'vinda.
24Joojntykada ax jo'n dupaa'ty du'akeega maat je
nam jayuvin juu' ve'e je Nte' yam mmOO]y]u juu
ve'e pyaam tuv jets va'ajts ku ve'e fiay'apamnajxji.

25 Ax je'e kajx tse'e, ka'a tse'e m'uktaayidinit,
tyuvame'e to'k jado'k xmukdtstat je mmujayuda,
kux anafiygjoma ve'e n'ijjtumda ax jo'n to'k ni'kx
to'k kopk kun'ijtumdi je Cristo maat.

26 Ku ve'e m'ékjada, ka'a tse'e mtokintondat.
Ka'a tse'e ejkjup mxandxtat. 27 Ka'a tse'e
X'itumo'odat je Satanas.

28 Je'e juu' ve'e mee'tsp tuy'it, ka'a tse'e
y'ukmee'tsnit, je oy to'nune'e je kya'aj tyuktonup,
ve'em tse'e dujayéput juu' jetse'e duputakat pan
pan jatye'e katih'ijtuxjudup.

29 Ka'a tse'e ti ka gyap xKkoétstat; je'e ve'e
mkotstapjuu've'ejejayu makk duyak'ijttinup to'k
muk je Cristo maat jets juu' jatye'e gy to'nuxjadap
pan pan jatye'e m'amotunajxjudup. 30 Ka'a
tse'e xyaktsaachvinmaydat je Espiritu Santo, juu'
ve'e tajki jem mja'vin kajxmda jetse'e m'ixjada
mjayepjada van'it paat ku ve'e je Nte'yvam myak-
taajnjidinit tum gy jets tum va'ajts.

31 Masokkaxta juu' jatye'e ka dgyap. Ka'a
tse'e mjotma'attat, m'ékjadat, mjot'anjadat,
makk mtun'aajvuktat, mnavyinkojtspétjadat,
ka'a tse'e xnuko'ovyinmdyadat je mmujayu;
32 figjk'gye'e oy jayu mnapyamjadat to'k jado'k,
jetse'e mnatyukmo'otjadat. Namyee'kxuxjada je
mtdkinda vimpit atuj, ve'em ax jo'n je Nte'yam
xtokinmee'kxumdini jo'n je Cristo kajx.

)
1Je'e ku ve'e n'ijtumda je Nte'yam je y'Onukta
jetse'e ooy xtuntsojkumda, je'e tse'e tonda jetse'e
m'ijttinit ax jo'n je Nte'yam. 2 Nachgkjada to'k
jado'k, ve'em ax jo'n je Cristo xtsojkumdi jetse'e

xku'oo'kimdi. Ve'emts je'e ve'e y'ijt ax jo'n je
tanuk yax juu' ve'e je Nte'yam yaktukvintsa'kip
jetse'e du'oyjava.

3 Kux je Nte'yam je jyayu miitse'eda, je'e kajx
tse'e vinkopk jets ni pana ve'e dukavinmayut jets
mtoondupe'e ax jo'n pan pan jatye'e je navyajkun
duyakvintsa'kintokidup uk pan panjatye'e je kats
dutukmaatjayejptup je yaa'y ]e ta'ax juu' ve'e ka
pukap jyayejptup. Ni pana ve'e dukavinmaayvat
jets mtoondupe'e ax jo'n je jayu ti dunas'aygvada,
4 jyomva'anda tyiva'anda, oyvintsova juu'
dukotsta, kyatso'otydnda ku ve'e dukotsta juu' ve'e
ka ¢gyap, ax ka'ats ya'a ve'e dupaa'ty du'akeega;
fojk'gye'e je Nte'yam xkukojtsjadat je maa'yun
juu' je'e ve'e xtoojnjimdup. > Mnuja'vidup xa
miitse'e jets ka'a ve'e je ko'oyyaa'yap y'ittat jem
je Cristo jets je Nte'yvam y'am kya'm, nay ka'ava
ve'e pan pan jatye'e kanaajk'ijtjudup va'ajts aaj
va'ajts joot; ka'a tse'e jem y'ijttuvat pan pan
jatye'e juu' dunas'ayo'vidup, je'ets je'e ve'eda juu'
ve'e duvinja'vidup duvintsa'kidup juu' ve'e ka je
Nte'yamap. 6 Ka'ats miitse'e pan mvin'aa'njadat
ku ve'e vya'andat jets ka'a ve'e vyinkopka jetse'e
yaktonut ax jo'n atse'e tunja'a, kux ya ka gyap kajx
Xa ve'e je Nte'yvam ooy dutunyaktsaachpaattinit
je'e pan pan jatye'e kakatsupajkjudup. 7 Je'e kajx
tse'e, ka'a tse'e ve'em xtOndat ax jo'n je jayu juu'
ve'e ve'em dutoondup je kyo'oy je'e.

8 Jep xa miitse'e tokin jaatp m'ijtti, ve'em
tse'e mtsuunidi ax jo'n je jayu juu' ve'e ijttup
jeja akoo'ts it jaat. Ax ka'ats miitse'e ve'em
m'uk'ijttini, je'e kajx ku ve'e je Nte'yam
mmoojyjidi je vijin je kejun. Joojntykada ve'em

ax jo'n je jayu juu' ve'e yo'ydup jeja ajajtk it jaat.
9Kux je jayu juu' ve'e je Nte'yam yakvijp yakke]p,
je'e tse'e je oy jayuvin dujayejpp, tyuumpts je'e
ve'e je tyuv je'e jetse'e jyoojntyka ax jo'n dupaa'ty
du'akeega. 10 Payo'oyda gy vintso ve'e Xtdndat
juu' ve'e je Maja Vintsan chajkp. 11 Ka'a tse'e
XtOndat ax jo'n je jayu juu' ve'e dutoondup juu'
ve'e ni pana kato'nuxjup, ve'em ax jo'n je jayu
juu' ve'e tsuunidup jeja akoq'ts it jaat, fojk'gye'e
xyaknuke'xnatakadat jets ka gyap je'e ve'e juu'
ve'etyoondup. 12Kux tso'otyo'nunje'eve'ekuve'e
yakkats juu'jatye'e tyoondup ayu'uts. 13Kuve'e je
kujajpa je kuta'kxpa kyujaj kyutu'kx jeja akoo'ts
it jaat, nuke'xnatdka tse'e nujom tyankux, 14 kux
je kujajpa je kuta'kxpa ve'e dukujajp dukuta'kxp
nyjom juu'jaty. Je'e kajx tse'e je kats vya'afi:

Mits, makk maava, jotviju,

pojtuku jetse'e mkoo'k'ijtnit ax jo'n je 0o'kpa,
jetse'e je Cristo mkujajjut mkuta'kxjut.

Jidu'um tse'e je kats vya'an.

15 Ax ve'em tse'e, ogye'e mtunnay'ixjadat pan
vintsg ve'e juu' xtondat xkgtstat, ka ve'emap ax
jo'n je jayu juu' ve'e dukatinuja'vidup; ve'eme'e
XtOndataxjo'mjejayujuu've'e dunyja'vidinupjuu'
ve'eje Nte'yam chajkp. 16 Nam m'g'yixjudup tse'e,
je'e tse'e mtondap jetse'e je jayu xtukpanajkxtat
je Nte'yam, kux je jayu juu' ve'e uxyam joojn-
tykidup, ko'oy jayudats je'e ve'e. 17 Ka'a tse'e
oyvintsgva juu' xtondat; je'e ve'e ixta gy jetse'e
xnyjavadat pan juu' ve'e je Maja Vintsan chajkp.
18Ka'atse'e m'oo'ktat mmo'okjadat, kux kuxave'e
je jayu y'uu'k myu'ukju, vintokiyupts je'e ve'e;

nojk'dye'e tonda juu' ve'e je Nte'yvam chajkp je
makkin kajx jets je vinma'yun kajx juu' ve'e je
Espiritu Santo mmoogjyjudup. 19 KQtsta to'k jado'k
je salmo maat je uv maat juu' ve'e je Nte'yam
duyakmajidup duyak]aanchldup, yaknaxta je uv
je salmo jem mja'vin kajxmda je Maja Vintsan
je myajin je jyaanchin kajx. 20 Pan ti ve'e too-
jnjup kojtsjup, xa'ma kajx tse'e xkukojtsjadat je
Nte'yam, je Dios Tee'. Je nMaja Vintsanamda
Jesucristo kajx tse'e ve'em xtondat.

Vintso dutsak jetse'e jyoojntykadat jep jyuump
tyujkp je jaanchja'vivatajkta

21 Kux mvinja'vidup mvintsa'kidupe'e je Cristo,
napyutdkajadats to'k jado'k.

22 Ta'axtajkta, napyam]ada ]ep je mnuyaa'y
kya'p pya'tkupta, ve'em ax jom jep je Maja
Vintsan kya'p pya'tkup kum'ijtti. 23 Kux je
yaa'tyajk, je'e ve'e dunukuvajkip je fiuda'ax,
ve'em ax jo'n je Cristo dunukuvajka pan pan
jatye'e jaanchja'vijidup, je Cristo, juu' ve'e je
jyayu duyaktsogkp jetse'e y'it je'e maatta ax jo'n
to'k ni'kx to'k kopk kuy'ijtti. 24 Ax ve'em tse'e,
ve'em ax jo'n je jaanchja'vivatajk jep je Cristo
kya'p pya'tkup y'itta, nay ve'empa tse'e dutsak
jetse'e je ta'axtajk jep je fiuyaa'y kya'p pya'tkup
y'itut nujom kajx.

25 Yaa'tyajkta, tsokta je mnuda'axta, ve'em
ax jo'n je Cristo dutsak je jaanchja'vivatajk
jetse'e duku'oo'ki, 26 ve'em tse'e y'ijttinit gy
jets va'ajts. Kux jyaanchja'vidu ve'e je oy kats
je oy ayook, je'e kajx tse'e tyuknuvaatsjidi je
tydkinda. 27 Kyu'og'kits je'e ve'e jetse'e jeja

vyinkujk dupaamnit je majin maat, ve'em tse'e
y'ijttinit ka tokin maatap, ni pana ve'e je tokin
kyapaatuxjadat, gy jets va'ajts je'e ve'e y'ijttinit.
28 Ax ve'em tse'e dutsak jetse'e je yaa'tyajk
dutsgkut je fiuda'ax ve'em ax jo'n je y'avintso
ni'kxukopk dutsak jo'n. Pan pan xa ve'e je
fiuda'ax dutsojkp, viinm tse'e fiachakju. 29 Ka'a
xa ve'e pan juu' ve'e dukatsgjkp je y'avintso
ni'kxukopk; fojk'dye'e duyakjoojntyka jetse'e
du'ix'it. Nay ve'empa tse'e je Cristo dutun maat
pan pan jatye'e jaanchja'vijidup, 30 je'e pan pan
jatye'e ijttup ax jo'n to'k ni'kx to'k kopk kuy'ijtti
je Cristo maat. 31 Ax ya'a kajx tse'e dutsak jetse'e
je yaa'tyajk dumasooknit je tyee' je tyaak jetse'e
je fiuda'ax dumaatnamyojkjinit, ax numejtsk
tse'e jyajttinit ax jo'n to'k ni'kx to'k kopk kuy'ijtti.
32Qgy xaya'a ve'e tyunmajakatsa, ka'ats ya'a ve'e
yaknujava y'ijt, je'ets atse'e ntijp pan vintsg ve'e je
Cristo y'it maat pan pan jatye'e jaanchja'vijidup.
33 Qyam tse'e vye'ema, va'an tse'e je yaa'tyajk je
fuda'ax dutsaku ax jo'n viinm fachakju jo'n; jets
je ta'axtajk, va'an tse'e je fiuyaa'y duvintsa'aga.

6

1Pi'k 6nukta, katsapakta je mtee'da je mtaakta
ax jo'n je Maja Vintsan dutsak, kux ve'eme'e
dupaa'ty du'akeega. 2 Kux je muto'k pava'nun
juu' ve'e je vaanduk maat, jidu'um tse'e vya'afi:
“Vintsa'agada je mtee'da je mtaakta, 3 ve'em
tse'e gy mtsaanadat jetse'e may xaaj may joojnt
mjoojntykadat yaja naxviijn.” Jidu'um tse'e je
pava'nun vya'ai juu' ve'e je vaanduk maat.

4 Onuk tee'da, ka'a tse'e xyakjotma'attat je
m'onukta; fiojk'dye'e xkdtstat xka'amaydat jetse'e
xtuk'ixtat vintsg ve'e dumutondat dumupaktat je
Maja Vintsan.

5> Mutoompa jdyuda, katsapakta je mvintsanda
yaja naxviijn je vintsa'kin maat, je ja'vin maat je
tsa'kin maat, to'k aaj to'k joot, ve'em ax jo'n je
Cristo viinm kuxkatsupajkti jo'n.

6 Mutonda ka van'itjyap ku ve'e m'ixjada jetse'e
ve'em 0y mnaajktanuva'anjada je'e maatta;
hojk'gye'e mutonda axjo'n je Cristo je myutoompa
je myupajkpa, to'k aaj to'k joot ax jo'n je Nte'yam
dutsak jon. 7 To'k joote'e xmutdndat, ve'em ax
jo'n je Maja Vintsan kuxmutoondi kuxmupajkti
jets ka'a ve'e je jayu, 8 kux mnuja'vidup miitse'e
jets mq'ojadap je'e ve'e je Maja Vintsan juu' ve'e
tukkada'akjup to'k jado'k pan vintsg ve'e juu'
ve'e gy juu' ve'e ka oy tudutonda tudukotsta, je
mutoompa jets je yaktoompa.

9 Jets miitsta, yaktoompa jdyuda, nay ve'empats
miitse'e xtoonduvat maat je mtoompada,
mukotsta gy aaj oy joot, ka'a tse'e je atsa'kin
maat xmukgtstat, kux mnyja'vidupe'e jets ve'em
miitse'eda ax jo'n je'eda, m'ijttuvape'e jep je
Maja Vintsan kya'p pya'tkup, je'e juu' ve'e jem
tsapjootm ijtp. Ni panats je'e ve'e dukaviijnk'ix.

Juu' ve'e tyukmaadaaktup pan pan jatye'e je
Cristo dujaanchja'vidup

10 Utsta ajchta utsta tsa'ada, ax juu'ts atse'e
nkojtskukajxip, je'ets je'e ve'e jetse'e makk
mnaajk'ijtjidinit to'k muk je Maja Vintsan
maat je makkin kajx juu' ve'e je Nte'yam

mmoojyjudup. 11 Ve'em ax jo'n je tojpa makk
aaj makk joot y'it ku ve'e tufiaxyaxju ax jo'n
je tojpa fhaxyaxju ku ve'e y'atso'oxtonuva'afi,
nay ve'empats miitse'eda makk aaj makk joot
m'ijttinit je'e kajx ku ve'e Xjayepta nuyjom
juu' ve'e je Nte'vam mmoojyjudup jetse'e
x'amaadaagadat je ko'oyjayuvap juu' ve'e
dunuvintsanikajxp je ko'oyjayuvaptajkta jetse'e
mvin'aanuva'anjada. 12 Kux ka je'ep xa uu'me'e
nmaatnacho'oxpajkumjudup je nmujéyuvamda
juu' ve'e tsu'utsax juu' ve'e nuu'punax,
je'e ve'e je ko'oyjayuvapta pan pan jatye'e
yakkutojktup jem poj jootm, pan pan ]atyee
dunumadjidup jetse'e duka'mada je'eda juu' ve'e
dumaatnavyaa njudup je kyo'oy je'e. 13 Je'e
kajx tse'e, ve'em ax jo'n ]e tojpa makk fiaajk'itju
ku ve'e tufiaxyaxju ax jo'n je tojpa faxyoxjada,
nay ve'empats miitse'e makk aaj makk joot
mnaajk'ijtjidinit je'e kajx ku ve'e xjayepta nujom
juu' ve'e je Nte'yam mmoojyjudup, ax ve'em tse'e
juu' xmuténadat van'it ku ve'e je ko'oyjayuvap
mvinkuminajadat. AX kuts ya'a ve'e iidxut, gy tse'e
mtandat. 14 Ve'em ax jo'n je tojpa je tyiintsom
Napya'muxju, ve'empats miitse'e tydvam juu'
xkotstat. Jets ve'em ax jo'n fatyukxaXju je pojxun
ax jo'n je nuxoya, ve'empats miitse'e xtoonduvat
xa'ma juu' ve'e pyaatyp y'akeeguip. 15 Ve'em
ax jo'n je tojpa hay'apaamdukaja jo'n ku ve'e
je tyukva'kun dutukva'aga, ve'empats miitse'e
mnay'apaamdukajadat jetse'e je jayu xvaajnjadat
je oy kats je oy ayook, ve'em tse'e dunujavadat
vintsg ve'e y'ittat oy joot je Nte'yam maat. 16 Jets

ve'em ax jo'n je tojpa jem kya'm dumats'it to'k
je escudo juu' ve'e natyukkuvaajnjup jetse'e
jem duyakpi'its nujom je ko'mun juu' ve'e
tooyp jetse'e yaktuknukuj, ve'empats miitse'e
makk xjaanchjavadat je Nte'yam, ve'em tse'e
mkah'amaadaagajadat je Kko'oyjayuvap juu'
ve'e dunuvintsanikajxp je ko'oyjayuvaptajkta.
17 Ve'em ax jo'n je tojpa dujayep je pyojxun
kujop, nay ve'empats miitse'e xnuja'vidinit
jets je Nte'yame'e je mtokin mtuknuvaatsjudu;
jets ve'em ax ]o n je tojpa je yajkxy tsojx
duyaktun, nay ve'empa tse'e ]e jayu xvaajnjadat
je Nte'yvam je y'ayook juu' ve'e je Espiritu Santo
mmoojyjudu. 18 Ijtp tse'e mtsapkotstat pan ti
vinma'yune'e je Espiritu Santo mmo'ojadap.
Je'e kajx tse'e, nakyujoojntykajada, xa'ma kajx
tse'e xnutsapkotstat nujom je Nte'yvam je jyayu.
19 Ve'empats atse'e to'k aaj xnutsapkojtstuvat,
ve'emts atse'e je Nte'yvam je aaj je ayook xmo'ot
vintso atse'e to'k aaj to'k joot juu' nkgtsut, ve'emts
atse'e je jayu nvaajnjadat je oy Kkats je oy ayook
juu' ve'e kayaknuja'vip y'ijt. 20 Ya ayook kajxts
atse'eje Nte'yam xvinkaajn jets atse'e je kukatsiva
n'itut. AX yapts atse'e poxuntyujkp uxyam n'it
kuxe'e ats ya ayook je jayu nvaajfija. Nutsapkotsta
atsto'k aaj jets atse'e ya oy kats ya oy ayook je jayu
va'ajts nvaajnjadat, ve'em ax jo'n duvinmachju
jo'n.

Ku je Pablo kygjtskukajxini

21 Ya n"itsamda ya n'ajchamda Tiquico, juu'
ve'e o0y ntuntsojkumdup jetse'e to'k aaj to'k
joot xputajkimda je Maja Vintsan je tyoonk kajx,

ya'a tse'e mtuknujdvajadap nujom pan vintso
atse'e uxyam n'it jets juu' atse'e ntuump. 22Je'e
kajxts ats miits ya'a ve'e ntuknukexta jetse'e
mva'nuxjadat pan vintso aatse'e uxyam n'it
jetse'e myakjot'amajajadat.

23Je Nte'yam, juu' ve'e nTee'imdup, jets je Maja
Vintsan Jesucristo, je'e tse'e dupamdap je oy joot,
je tsojkun, jets je jaanchja'vin jem je utsta je ajchta
maat je utsta je tsa'ada jya'vin kajxmda. 24 ]Je
Nte'yam tse'e dukunoo'kxup to'k ka'ajyji pan pan
jatye'eijtp dutsojktup je nMaja Vintsdnamda Jesu-
cristo.



Xxii

Ya’a tse’e je nam kojtstan juu’ ve’e je
Nte’'yam_ xyaktaajnjimdu je nMaj
Vintsdnamda Jesucristo kajx

